
 

 

 
 
 

 
 

SIARAN MEDIA 

MAJLIS PENYERAHAN CENDERAHATI TONG SAMPAH SEBAGAI TANDA PENGHARGAAN 

KEPADA PEMBAYAR CUKAI TAKSIRAN MPS 

Selayang, 5 Mei 2025 - Majlis Perbandaran Selayang (MPS) telah mengadakan Majlis Penyerahan 

Cenderahati Tong Sampah sebagai tanda penghargaan kepada pembayar cukai taksiran yang telah 

melunaskan bayaran penuh bagi tahun 2025. 

Penyerahan ini juga adalah sebahagian daripada inisiatif susulan Pelaksanaan Semakan Semula Kadar 

Cukai Taksiran Tahun 2025, di mana MPS memberikan satu unit tong sampah secara percuma kepada 

pembayar cukai yang layak, sebagai galakan dan penghargaan atas komitmen mereka terhadap 

pembangunan kawasan pentadbiran MPS. 

Dalam ucapannya, Yang Dipertua MPS, Tuan Shahman bin Jalaludin berkata bahawa pemberian tong 

sampah ini bukan sahaja sebagai simbol penghargaan, tetapi juga bertujuan menyemai amalan kebersihan 

dalam kalangan masyarakat. 

“Saya percaya budaya menjaga kebersihan bermula dari rumah dan dengan kemudahan ini dapat 

mengukuhkan lagi peranan komuniti dalam mewujudkan persekitaran yang bersih, sihat dan lestari,” 

katanya. 

Pada majlis yang berlangsung di Lobi Menara MPS itu, sebanyak 50 unit tong sampah jenis Mobile 

Garbage Bin (MGB) bersaiz 80 liter telah diserahkan secara simbolik kepada penerima terpilih. Secara 

keseluruhan, sebanyak 4,524 unit akan diedarkan secara berperingkat mulai 5 Mei hingga 31 Mei 2025 

tertakluk kepada terma dan syarat.  

Untuk sebarang pertanyaan berkaitan inisiatif ini, orang ramai boleh menghubungi Bahagian Hasil MPS di 

talian 03-6126 5961/5963 atau dengan melayari laman sesawang MPS di www.mps.gov.my. 

